
S C R I P T A

Numéro Scripta :  1342

Auteur(s) : Nicolas Foulques de Maromme [particulier]

Bénéficiaire(s) : Bayeux (chapitre cathédral)

Genre d'acte : charte

Authenticité : non suspect

Datation : 1271, avril

Lieu d'émission : Meuvaines

Action juridique : vente

Langue du texte :  latin

Analyse
Nicolas Foulques, vend, pour 70 sous tournois, et garantit au chapitre de Bayeux une rente annuelle de 2 quartares
de froment sur un masuage à Maromme.

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° DLXIX, t. 2, p. 325-326.

Dissertation critique
Avril 1271 ou 1272 (nouveau style). Avril 1271 est proposé par V. Bourrienne. Cf. Pâques tombe le 5 avril en
1271 et le 24 avril en 1272.

Texte établi d’après a

Sciant omnes præsentes et futuri quod ego Nicholaus Fulconis, de Marummia, vendidi et concessi capitulo
ecclesiæ Baiocensis duos quarterios frumenti annui redditus, ad mensuram Baiocensem, pro sexaginta et decem
solidis Turonensibus, quos ab eodem capitulo recepi in peccunia numerata, percipiendos et habendos eidem
capitulo quolibet anno, mense septembris, in meo masuagio, quod habeo apud Marromme, sito in dicta villa, inter
masuagium Guillermi Fulconis et Ricardi Fulconis, fratrum meorum, ex utraque parte ; ita quod idem capitulum et
ejus nuncius, pro dicto redditu percipiendo et habendo quolibet anno, mense septembris, in dicto masuagio suam
poterit justiciam exercere, necnon et in portione domus, quam habeo in eadem villa, communis michi et dictis
meis fratribus, juxta dictum masuagium ; ita quod dictum masuagium meum, et portionem meam dictæ domus,
ego et hæredes mei non poterimus alienare, vel distrahere, aut alio redditu honerare, nec deteriorare, nec arbores
amovere, nec pignori obligare, sine speciali licentia capituli supradicti. Et ego et hæredes mei tenemur et debemus
dicto capitulo dictum redditum garantizare et defendere contra omnes, pro dicta peccuniæ quantitate, et prædictam
pactionem observare, aut alibi excambiare, si necesse fuerit, valore ad valorem. In cujus rei testimonium, dicto
capitulo præsentem cartam concessi meo sigillo sigillatam. Datum et actum coram parrochia de Marromme, anno
Domini millesimo ducentesimo septuagesimo primo, mense aprilis, et coram parrochia de Mevana.


